
ITRON VARIA AR PORZOU

Diskan : Itron Varia ar Porzou,
Klevit mouez ho pugale ;
Hed or buez en or poaniou,
On diwallit noz ha de.

1. Salud deoc'h, Mari, Rouanez,
    Euz an neñv hag an douar ;
    Salud deoc'h, Mamm a drugarez,
    A-greiz kalon ni 'lavar:

2. Chapel ar Porzou 'zo brudet
    Dre ar burzudou dispar
    A ra ar Werhez benniget
    En andred ar re he c'har.

ITRON VARIA AR PORZOU (K.N.)
Komzou nevez, poziou 2N,3N,4N,5N : Job an Irien

Diskan : Itron Varia ar Porzou,
Klevit mouez ho pugale ;
Hed or buez en or poaniou,
On diwallit noz ha de.

3N. Selaouet ho-peus komz Doue
      Laret ya d'e garantez
      Digemeret korv hag ene
      Or Zalver en ho puez.

4N. Traoñ eun dervenn oa eur skeudenn
      'Vel ma oac'h e traoñ ar groaz.
      Dalhet 'peus dre nerz ar bedenn,
      'Vidom hirio pedit c'hoaz.

5N. Bodet oac'h gand an Ebestel
      'Vid reseo nerz ar Spered
      Pedit c'hoaz ma teuy e avel
      Da c'hweza ar peoc'h 'n or béd.

 1.  Salud deoc'h, Mari, Rouanez,
      Euz an neñv hag an douar ;
      Salud deoc'h, Mamm a drugarez,
      A-greiz kalon ni 'lavar:

2N. C'hwi 'peus bevet er baourentez
      C'hwi 'oar trubuillou ar paour
      Selaouit pedenn hag eñkrez
      On tud klañv pe dilabour.

